
's Meitschi i dr Tracht

E lueg ai wiä's um suiber stahd

und wiä-n-um 's Miider bhabe gahd,
sii Scheibe schillered und glänzd
und 's Haar sich um das Pfiili chränzd.

Das Trachtemeitschi, lueg's ai ah

wiä's tänzeled bim z'Chile gah.

E lueg ai wiä dr Silberschmuck

im Sunneschiin bi jedum Ruck,
bi jedum Schritt e Glitzerglanz,
e Schiin gid wiä-n-e Strahlechranz.

Das Trachtemeitschi, lueg's ai ah

wiä's lached und so flingg cha gah.

Und stahd dett uf-um Chileplatz
dem Meitili si liäbe Schatz,
de liichtid d'Aigili älei

so heiter wiä Karfunkelstei.

Das Trachtemeitschi luegd-e-n-ah
und will etz nimme gleitig gah.

J.v.M.

